
PUSAT ISLAM ONLINE:  Pada 8 Mac yang lalu, Pusat Islam telah menerima lawatan seramai 
10 orang pensyarah dan 25 orang bakal guru dari Institut Pendidikan Guru Kampus Tunku 
Bainun, Bukit Mertajam yang diketuai oleh Ustaz Rizaman Yahaya, Ketua Unit Pusat Islam , 
IPGK Tuanku Bainun. 

Lawatan penanda aras ini bertujuan bagi perkongsian ilmu dalam hal ehwal pengurusan 
pembangunan kepimpinan, pembelajaran berterusan, pembangunan kompetensi dan 
perkhidmatan agar seiringan dengan kemajuan Pusat Islam di IPT lain yang telah lama 
beroperasi. 

Pihak IPGK Tunku Bainun juga memuji pencapaian Pusat Islam UUM yang disifatkan sebagai 
amat cemerlang dalam penganjuran program-program kerohanian dan keagamaan. Selain 
tertarik dengan Konsep “6K” yang diterapkan iaitu Kerohanian, Keagamaan, Keilmuan, 
Kesihatan, Kemasyarakatan dan Kebudayaan. 

Beliau juga berharap agar Pusat Islam UUM dapat berkongsi idea dan pengalaman dalam 
menjalankan aktiviti kerohanian dan Majlis Sambutan Hari Kebesaran Islam selain 
penganjuran program-program keagamaan. 

Pengarah Pusat Islam, Prof. Madya Dr. Ismail Hj. Ishak  turut berkongsi beberapa pencapaian 
bagi tahun 2016 serta perancangan aktiviti bagi tahun 2017. Antara pencapaian 2016 adalah 
Seminar Islam & Sains Peringkat Kebangsaan: “Teknokrasi Islam Melestari Ummah” dan Dialog 

Keselamatan Negara : “Akidah Songsang Mengancam Keselamatan Negara” dan 
sebagainya. 
 
Semasa lawatan, delegasi IPGK Tunku Bainun telah di bawa melawat sekitar pejabat 
pentadbiran, kawasan masjid, bilik pengurusan jenazah, tempat sembelihan korban dan lain-
lain. 

Pengarah Pusat Islam UUM dengan besar hati menyerahkan cenderahati kepada Ketua Unit 
Pusat Islam IPGK Tunku Bainun dan berharap agar jalinan ukhuwwah yang baru terjalin ini 
akan terus berkekalan.  

 
Habis. 
 
PUSAT ISLAM UUM, 
KOMPLEKS PUSAT ISLAM, 
UNIVERSITI UTARA MALAYSIA, 
06010 UUM SINTOK, KEDAH 
Tel: 04-9282560/2559 
Fax : 04-9282561 
Website : http://www.pusatislam.uum.edu.my/ 
Email : p.islam@uum.edu.my 
Facebook : Pusat Islam UUM 

